
Yfirskrift Menningar- og ferðamálasviðs á árinu 2010 var Mannrækt – Orka - Fagmennska með tilvísun í þrjú 
megingildi sem Menningar og ferðamálasvið setti sér til að hafa að leiðarljósi og voru dregin úr gildandi 
stefnum sviðsins í menningar- og ferðamálum.  Gert hafði verið ráð fyrir að rekstur og starfsemi sviðins myndi 
litast verulega af  hagræðingu í rekstri borgarsjóðs árið 2010 og áframhaldandi samdrætti í sértekjum stofnana 
sviðsins. En við þessu var brugðist með margvíslegum aðgerðum, staðinn  vörður um kjarnastarfsemi stofnana 
sviðsins og haldið áfram að styðja og starfa með sjálfstæðum framkvæmdaaðilum í menningarmálum. Í ljós 
hefur komið að bæði framboð og eftirspurn jókst enn á árinu jafnt hjá stofnunum sviðsins sem samstarfsaðilum 
þess á menningarakrinum. Eldgos í Eyjafjallajökli var gífurlegt áfall fyrir á ferðamennskuna jafnt á Íslandi sem 
út um Evrópu. Trúlega má þakka sameiginlegu átaki í ferðaþjónustu, Inspired by Iceland, að það tókst að snúa 
vörn í nýja sókn.  
 

Skrifstofa sviðs og verkefni á vegum ráðs 
 
• Stefnumótun: Nýja menningarstefnan Menning er mannrækt gekk eins og rauður þráður gegnum alla 

starfsemi sviðsins. Endurskoðun ferðamálastefnu Reykjavíkurborgar  hófst og unnið var að víðtæku 
samráði við greinina. 

• Viðurkenningar: Leikkonan Kristbjörg Kjeld var valinn borgarlistamaður Reykjavíkur 2010. Kallað var 
eftir ábendingum almennings um borgarlistamann í fyrsta sinn. Þórdís Gísladóttir hlaut 
Bókmenntaverðlaun Tómasar Guðmundssonar 2010 fyrir ljóðahandritið Leyndarmál annarra og Stórsveit 
Reykjavíkur var valinn Tónlistarhópur Reykjavíkur 2010. 

• Viðamikil umsókn um að fá titilinn Bókmenntaborg UNESCO var unnin á skrifstofu sviðsins með aðstoð 
fjölskipaðs stýrihóps og Borgarbókasafns, þar sem Reykjavík var kortlögð sem bókmenntaborg og er 
umsóknin á bokmenntir.is.  

• Húsnæðisstyrkir í menningarlífinu: Ráðið samþykkti nýjar reglur um húsnæðisstyrki til að gæta 
jafnræðis og voru nýir samningar við njótendur gerðir í kjölfarið. Tjarnarbíó var opnað að nýju í 
októberbyrjun eftir gagngerar endurbætur og viðbætur. Sviðið gerði samstarfssamning við 
Menningarfélagið Tjarnarbíó um reksturinn næstu þrjú árin. Markmið hans er að skapa miðstöð fyrir 
sviðslistir og aðra menningarviðburði þar sem hægt verði að leigja aðstöðu á viðráðanlegu verði. 
Dansverkstæði var opnað við Skúlagötu 28 í október með styrk ráðsins. Það er fyrsti áfangi að danshúsi.  
Bíó Paradís, nýtt menningarlegt kvikmyndahús var opnað í október með styrk borgar þar sem 
Regnboginn var áður.  

• Sérverkefni: Útræði hófst að nýju frá Grímsstaðavör og  menningarmerkingar héldu áfram að koma 
upp svo sem við gamla Breiðholtsbæinn og á Klambratúni sem fékk aftur sitt gamla nafn í stað 
Miklatúns. En stærsta átakið var að merkja nokkra tugi af styttum í borginni í samstarfi við Listasafn 
Reykjavíkur. Menningarsjóðurinn Imagine Peace - Reykjavík Fund  var stofnaður með framlagi borgar 
og leyfisgjöldum sem Yoko Ono mun afsala sér. Ferðasjóðurinn Talía var endurreistur í nýrri mynd með 
samtökum sviðslista. 

• Menningar uppeldi var  frumkvöðla- og tilraunaverkefni sem tengdi Íþrótta- og tómstundasvið, 
Menntasvið, Leikskólasvið og Menningar- og ferðamálasvið í samvinnu um listsköpun og 
menningarlæsi barna og unglinga til að efla  barnamenningu í Reykjavík.  

• Vinnuhópur um Menningarfána var skipaður fulltrúum sviðsins ásamt ÍTR, BÍL, Menntasviðs og 
Leikskólasviðs. Markmið hans er að hvetja til menningarstarfsemi í leikskólum, grunnskólum og 
frístundaheimilum með veitingu menningarfána sem viðurkenningu á framúrskarandi menningarstarfi. 

 

Stofnanir sviðs 
 
 

Borgarbókasafn Reykjavíkur 
 
• Næsta bókasafn – Next library er samstarfsverkefni sjö almenningsbókasafna í Finnlandi, Svíþjóð, 

 Noregi, Danmörku og á Íslandi um mótun samnorrænnar framtíðarstefnu almenningsbókasafna. 
 Verkefnið sem er til þriggja ára og er styrkt af Norræna menningarsjóðnum (Nordisk Kulturfond) hófst 
 með óvenjulegum vinnufundi, sem skipulagður var af Borgarbókasafni dagana og voru 70 þáttakendur 
 frá öllum Norðurlöndunum. Næsta Borgarbókasafn var síðan yfirskrift árlegs málþings safnsins þar 
 sem beitt var hliðstæðum aðferðum er gáfu góða raun við hugmyndavinnu.  

• Vefir og útgáfa: Bókmenntavefurinn bokmenntir.is, literature.is var opnaður í nýju vefumsjónarkerfi  
 eftir tveggja ára flókna vinnu.  Gefin var út skýrsla um tveggja ára fjölmenningarstarf í safninu frá 2008
 -2010, sem er aðgengileg á heimasíðu safnsins. Heimasíða Heilahristings, heimanámsaðstoðar við börn 
 af erlendum uppruna fór í loftið. Tilraunaverkefni í hljóðbókaframleiðslu var hleypt af stokkunum í 
 samstarfi við hlusta.is. Á vef safnsins var bætt við sérstökum heimasíðum fyrir einstök söfn um 
 viðburði. 

• Gerð var tilraun með ókeypis lögfræðiaðstoð í þremur söfnum, aðalsafni, Foldasafni og 
 Gerðubergssafni, í samstarfi við Mannréttindaskrifstofu borgarinnar og Orator félag laganema. Boðið 
 var upp á ókeypis skírteini fyrir atvinnulausa og þá sem njóta félagslegrar aðstoðar í borginni. 
 Jafnframt var atvinnuátaksverkefni vegna skráningar á bókasafni Minjasafnsins í Gegni. 

• Foldasafni var gerbreytt á fyrri hluta árs. Barna- og unglingadeild færð á neðri hæð safnsins og stækkuð 
 mikið. Þá var Kames innréttað í Tón- og mynddeild aðalsafns sem ætlað er fyrir viðburði eins og 
 sýningar á kvikmyndum og vídeóverkum. 

• Borgarbókasafn tók að sér að varðveita minningarhylki sem helgað er friðarstarfi John Lennon. Var 
 að gert að ósk Yoko Ono en hylkinu fylgdi gjöf með verkum John Lennon. Útbúin voru 3 hylki og eru 
 hin tvö varðveitt í New York og Manchester. Í tengslum við móttöku hylkisins var sérstök dagskrá 
 haldin í safninu í nóvember. Hylkið  verður ekki opnað fyrr en 9. október 2040 þegar 100 ár eru frá 
 fæðingu Lennons. 

• Í tilefni 70 ára afmælis Múmínálfanna var lítil Múmínveröld smíðuð og sett upp í sögubúð í 
 barnadeildinni í aðalsafni, múmínbúningar saumaðir og nokkrir Múmínviðburðir voru einnig á árinu.  

• Borgarbókasafn tekur þátt í samstarfsverkefni stofnana í Asturias á Spáni og í Reykjavík. Verkefnið, 
 Comenius Regio, er styrkt af Framkvæmdastjórn Evrópusambandsins og er ætlað að meta stöðu og 
 framfarir nemenda, sem læra íslensku sem annað tungumál á Íslandi og spænsku á Spáni en einnig 
 hvernig stuðla megi að markvissari móttöku og félagslegri aðlögun þessara nemenda og fjölskyldna 
 þeirra við komu til landanna. Framlag Borgarbókasafns Reykjavíkur er m.a að útbúa kynningarefni, 
 myndband á fjölda tungumála sem aðgengilegt verður á heimasíðu safnsins. 

• Gerðubergssafn hleypti í september af stokkunum Sunnudagar eru barnadagar sem notið hafa  mikilla 
 vinsælda í aðalsafni.  

 
 
 

          Helstu verkefni 2010             Helstu verkefni 2010     



 65 

Höfuðborgarstofa 
 
• Umtalsverð aukning varð á gestakomum í Upplýsingamiðstöð ferðamanna – UMFR í kringum 

 Fimmvörðuhálsgosið sem dró marga forvitna ferðalanga til landsins, sem svo skyndilega sátu hér fastir 
 þegar Eyjafjallajökull fór af stað. 

• Vegna öskufalls frá eldgosinu í Eyjafjallajökli og vandamála í alþjóðlegum flugsamgöngum kom upp 
 alvarleg staða í íslenskri ferðaþjónustu. Til þess að bregðast við þessu fordæmislausa ástandi réðust 
 iðnaðarráðuneytið, Icelandair, Reykjavíkurborg, Iceland Express, Útflutningsráð og Samtök 
 ferðaþjónustunnar í snarpt markaðsátak í maí og júní undir heitinu Inspired by Iceland og var það hið 
 stærsta sem efnt hefur verið til á þessu sviði.  Áherslur átaksins sneru að Íslandi sem ferðamannastað og 
 öllu því sem það hefur upp á bjóða s.s. menningu, náttúru, mat, afþreyingu og vellíðan.  

• Höfuðborgarstofa stóð í fyrsta sinn fyrir Barnamenningarhátíð í Reykjavík, í samvinnu við Leikskóla- , 
 Mennta- og Íþrótta- og tómstundasvið. Hátíðin stóð í eina viku og að henni komu meðal annars leik- og 
 grunnskólar, dans-, myndlista- og tónlistarskólar, íþróttafélög, menningarstofnanir og fjölmargir aðrir 
 aðilar. Hátíðin þótti takast einstaklega vel og þátttaka var mikil, bæði barna og fullorðinna. 

• Í tilefni af því sem hefði orðið 70 ára afmæli Johns Lennon var ákveðið að standa að veglegri dagskrá í 
 kjölfar tendrunar Friðarsúlunnar, meðal annars var frumsýnd heimildamynd um John og Yoko og 
 tónleikar í Háskólabíói. Búið var til viðburðadagatal á nýrri vefsíðu sem fékk heitið Imagine Reykjavík,  
 þar sem viðburðir sem tengdust friðar- og kærleiksboðskap Lennon og Yoko Ono voru gerðir 
 aðgengilegir á einum stað. Höfuðborgarstofa  í samstarfi við Inspired by Iceland skipulögðu 
 blaðamannaferð til landsins til að fjalla sérstaklega um IMAGINE PEACE TOWER og tónleika Yoko 
 Ono.  

• Stærsta verkefni vefsins árið 2010 var að koma nýjum vef visitreykjavik.is í loftið og munu ýmsar 
 nýjungar birtast á nýjum vef. Meðal nýjunga á honum er viðburðaskráningarform sem verður notað við 
 allar hátíðir á vegum sviðsins, gagnvirkt google kort, Reykjavík TV ofl. 

• Ný bókunarvél var innleidd í samvinnu við Dohop, þar sem Höfuðborgarstofa fær hluta greiddan af 
 hverri bókun af vefnum.  

• Auk Facebook síðu Höfuðborgarstofu er hún einnig komin  á Twitter, Youtube og Flickr. 
• Vinna hófst við að þýða kjarnaefni á frönsku og þýsku. 
• Viðburðavefir sviðsins voru settir í Wordpress vefumsýslukerfið, en gegnum þessa vefi hafa 

 viðburðarhaldarar skráð sjálfir sína viðburði. 
 

Listasafn Reykjavíkur 
 
• Sýningar, viðburðir og útgáfur: 8 stórar sýningar (með sjálfsstæðum sýningastjórum) og 20 smærri 
 sýningar voru haldnar. Boðið var uppá 114 list- og fræðsluviðburði um margvísleg málefni. Þrjár bækur 
 og fjöldi minni rita voru gefin út. 
• Átaksverkefni í skráning og ljósmyndun safnkosts: Átaksverkefni í skráningu og ljósmyndum á 1928 
 teikningum eftir Ásmund Sveinsson og 252 grafískum verkum, teikningum og klippimyndum Errós. 
 Markmiðið verkefnisins er að veita öllum greiðan vefaðgang að gagnagrunn safnsins og stuðla þannig 
 að nýjum fræðsluaðferðum í skólum og fjarvinnslu fræðimanna.  
• List í almenningsrými: Tvö ný verk voru sett upp á árinu: ný stytta af Tómasi Guðmundssyni eftir 
 Höllu Gunnarsdóttur var sett upp við Tjörnina og stór höggmynd eftir Jóhann Eyfjörð við Sæbraut. 
• Alternative North: Haldin var ráðstefna um samtímalist á norðurlöndum þar sem virtir sýningastjórar og 
 gagnrýnendur frá öllum löndunum ræddu um stöðu myndlistarinnar, framtíðina og mögulega samvinnu. 
 Meira en 120 gestir sóttu ráðstefnuna. 
• Myndlistaþing: Í tilefni af 10 ára afmæli Hafnarhúss var þing haldi þar sem safnafólk, listfræðingar, 

 stjórnmála- og embættismenn ræddu stöðu myndlistar á Íslandi, m.a. söfn, sýningarými, stofnanalegt 
 umhverfi og aðstöðu og hagsmunamál myndlistarmanna 

• Fjáröflun: Tveir stórir norrænir styrkir fengust fyrir sýningu Gardar Eide Einarssonar og ráðstefnu um 

 norræna list. Sótt var um tvo styrki frá Evrópusambandinu (Culture Programme) fyrir tveggja ára 
 átaksverkefni í skráningu annars vegar og fyrir sýningu árið 2012 hins vegar en svar hefur ekki borist. 

• Kynning: Áhersla var á eflingu samfélagsmiðlunar og vefsíðu safnsins. Meira en 6300 eru skráðir á 
 facebook síðu safnsins og um 1500 gestir heimsækja vefsíðu safnsins vikulega.  

• Gestafjöldi: Metfjöldi gesta heimsóttu safnið (áætlað 230 þús.) og met var einnig slegið í fjölda nema í 
 skipulögðum heimsóknum á safnið (meira en 12 þús.). 

 
Ljósmyndasafn Reykjavíkur 

 
• Ljósmyndaþema var á dagskrá Listahátíðar í Reykjavík  fyrir tilstuðlan Ljósmyndasafns Reykjavíkur. 

 Framlag Ljósmyndasafnsins til hátíðarinnar var sýningin Thomsen & Thomsen, og fyrirlestur Maríu 
 Karenar Sigurðardóttur safnstjóra: Hvenær er ljósmynd list?  

• Minningarsjóður Magnúsar Ólafssonar ljósmyndara (1862-1937)  sem er í vörslu Ljósmyndasafnsins 
 úthlutaði styrk til ljósmyndara í fyrsta sinn.  Sjóðurinn er eini sinnar tegundar hér á landi og tilgangur 
 hans er að styrkja ljósmyndun á Íslandi sem listgrein.  

• Þjóðhátíðarsjóður styrkti framhaldsverkefni Ljósmyndasafns  Reykjavíkur um eina milljón; skráning  á 
 safni Péturs Thomsens (1910-1988), en Pétur var konunglegur sænskur hirðljósmyndari.  

 
Menningarmiðstöðin Gerðuberg 

 
• 83 viðburðir voru á dagskrá Gerðubergs árið 2010, þar af um 24 sem voru sérstaklega skipulagðir fyrir 

börn. Meðal nýrra viðburða:  
• Sýningar: Strengir – Sýning á leikbrúðum, grímum og búningum Messíönu Tómasdóttur, Ástríðulist – 

Samsýning lærðra og leikinna listamanna. Breiðholt í augnablikinu - Ljósmyndasýning Friðgeirs 
Helgasonar sem var framlag Gerðubergs til Listahátíðar í Reykjavík, Hugarflug – Málverkasýning 
Aðalbjargar Þórðardóttur, Viðbrögð – Jón Laxdal Halldórsson, Hávamál – Sýning á myndskreytingum 
Kristínar Rögnu Gunnarsdóttur og Bráðum koma blessuð jólin  í safnarahorni. 

• Ormurinn ógnarlangi var viðamikil sýning úr söguheimi norrænnar goðafræði sem var á dagskrá 
norrænu listahátíðinnar ting. Í tengslum við þá sýningu og  Hávamál hélt Þórarinn Eldjárn námskeið um 
hina fornu speki og sýningahöfundurinn Kristín Ragna Gunnarsdóttir annað um goðafræðina sem 
uppsprettu nýrra verka. Að auki var fjölskyldusmiðjan Hömrum járn og tökum flugið í umsjón Ilmar 
Stefánsdóttur. 

• Tónlist: Í  samstarfi við Jazzhátíð Reykjavíkur voru jazzsöngsmiðja og jazztónleikar með Kristjönu 
Stefáns og Bára Grímsdóttir og Chris Foster voru bæði með Söngstundir í kaffihúsi og Krummi krunkar 
úti þar sem leikskólabörnum var boðið í heimsókn til að syngja og kveða íslensk alþýðulög.  

• Boðið var upp á leiklistarsmiðjuna Ævintýravagninn fyrir 8-12 ára börn í samstarfi við Möguleikhúsið. 
• Haldið var ritþingið Stefnumót við Pétur Gunnarsson, en hann hélt jafnframt námskeið um Þórberg 

Þórðarson og verk hans - Þórbergur í endurnýjun lífdaga. 
 

Minjasafn Reykjavíkur 
 
• Unnið var að endurbótum á safnhúsum og má þar m.a. nefna að loftræstikerfi í Árbæ var endurnýjað 

 og gert var við skrúðhús og kirkju.   
• Sýningar: Í tilefni þess að liðin voru 70 ár frá hernámi Íslands í síðari heimstyrjöldinni voru opnaðar 

 tvær sýningar í samvinnu við nemendur í hagnýtri menningarmiðlun við HÍ og Kvikmyndasafn Íslands, 
 ljósmyndasýningin Ísland í síðari heimsstyrjöld í Fógetastofum og Blessað stríðið í Kornhúsinu á 
 Árbæjarsafni. Í Árbæjarsafni var opnuð sýning um íslenska búninga sem og sýningin  Fjallkonan í 
 nýjum búningi. Tvær sýningar á verkum gullsmiðanna Jens Guðjónssonar og Jóhannesar Leifssonar 
 voru haldnar í samstarfi við Félag íslenskra gullsmiða.    

• Á Barnamenningarhátíð var boðið upp á leikbrúðugerð í Árbæjarsafni og leikjadagskrá að 
 Fríkirkjuvegi 11. Á Menningarnótt og Safnanótt var safnið líka með öfluga dagskrá bæði á 

 sýningarstöðum sínum í Árbæjarsafni og Landnámssýningu sem og utandyra. Þá var í fyrsta sinn efnt til 
 Jónsmessuhátíðar í Árbæjarsafni  í samvinnu við Félag eldri borgara.  

• Skráning.  Unnið var við yfirfærslu gagna úr safnskrám í gagnagrunninn Sarp. Safnasjóður veitti styrk 
 til þessa verkefnis.    

• Forvarsla. Lokið var við forvörslu á málverkum Jóns Helgasonar og gerð úttekt á málverka- og 
 textílgeymslum. Gert var átak til að bæta varðveislu þjóðbúninga og búið um þá í viðeigandi 
 geymsluumbúðir.   

• Minjavarsla. Unnið var að verkefnum í tengslum við skipulagsgerð og framkvæmdir. Unnin var 
húsakönnun í Vogahverfi þar sem rannsökuð voru 250 hús. Einnig var unnin húsakönnun á 
Vesturvallareit.   

• Skráðar voru fornleifar vegna breikkunar Suðurlandsvegar og á jörðinni Ártúni á Kjalarnesi.  Unnið var 
 að skráningu selja í landi Reykjavíkur með styrk úr nýsköpunarsjóði námsmanna.  
• Menningarmerkingar. Unnið var áfram að merkingu minja- og sögustaða og skilti sett upp í Grófinni, 
 Breiðholti og á Klambratúni, sem fékk aftur sitt gamla nafn.   
• Unnið var að nýju deiliskipulagi í Grímsstaðavör og viðhaldi og hreinsun á svæðinu. Samþykkt var að l

 eyfa útræði frá vörinni.  
• Safnið tók þátt í tveimur verkefnum á sviði samtímasöfnunar. Brauð í norðri  og Leikir barna.  
• Kirkjur Íslands.  Unnið var að skráningu kirkjugripa í friðuðum kirkjum í Reykjavíkurprófastsdæmi 

 fyrir ritröðina Kirkjur Íslands.  
• Norræn útisöfn vinna verkefni um varðveislu safnhúsa í slíkum söfnum. Lokið var við fyrsta áfanga 

 sem er greining á lagalegu umhverfi safnanna og notkun húsanna.  
• Völundarverk.  Safnið tók þátt í átaksverkefninu Völundarverk-Reykjavík. Námskeið um viðhald og 

 endurbætur á eldri húsum fyrir arkitekta og smiði var haldið í Árbæjarsafni.  
• Safnið hlaut styrki til tveggja átaksverkefna, Sögulegir garðar í Árbæjarsafni og skráningar bókasafns 

 Árbæjarsafns í Gegni.  
 

Viðey 
 
• Í apríl hófu nýir aðilar veitingarekstur í Viðeyjarstofu þegar Elding Hvalaskoðun gerði samning við 

 Gallery Holt um veitingasölu og þjónustu í Viðey. 
• Viðhald: Langþráð lagfæring vegarins í Viðey varð að veruleika í vor og bæði göngustígar og helstu 

 göngubrýr endurnýjaðar. Þá var starfsmannahús og Viðeyjarnaust voru máluð að utan, sem og 
 skemmuhús.  

• Nýmæli í viðburðum: Viðey varð formlegur þátttakandi í Kvennahlaupi ÍSÍ, boðið upp á sérstaka 
 þjóðhátíðargöngu með ítarlegri leiðsögnin,  Frumbyggjadag í samstarfi við Skátafélagið Landnema og 
 útitónleika á Jónsmessu með Kristjönu Stefánsdóttur og Svavari Knúti. Keppt var um sterkasta mann 
 Viðeyjar, Viðeyjarjarlinn,  en þar keppti vaskur hópur sveina um vegleg verðlaun. 

• Í tilefni af því að í ár hefði John Lennon orðið sjötugur var boðið upp á tónlistar- og skemmtidagskrá 
 honum til heiðurs í Viðeyjarstofu í nokkur skipti  og farnar Friðarsúlusiglingar með leiðsögn. 

• Nýjar menningarmerkingar voru settar upp sem leysa af hólmi eldri upplýsingaskilti.  

          Helstu verkefni 2010     



 






